
GOUVÈNÈ CUOMO ANONSE “JOUNEN CHANPYON YO” (CHAMPIONS DAY) NAN 
GRAN FWAR ETA NEW YORK LA (GREAT NEW YORK STATE FAIR) POU ONORE 

MAINE-ENDWELL KI SE CHANPYON MONDYAL LITTLE LEAGUE LA 
 

Gen tikè pou rantre nan Fwar la gratis ki disponib pou manm kominote Maine-
Endwell yo 

 
Se premye Ekip ki sot New York ki Chanpyon depi 1964 ki pral patisipe nan Fwar 

la epi yo pral onore yo nan yon Seremoni Espesyal 

 
Jodi a, Gouvènè Andrew M. Cuomo te anonse ke pral gen yon selebrasyon espesyal 
pou onore Ekip Little League Maine-Endwell la nan Gran Fwar Eta New York la, ekip la 
fini sezon an nan fen semèn ki sot pase a san l pa pèdi yon match lè li te chanpyon 
Little League World Series. Gouvènè Cuomo te deklare jedi, 1e septanm kòm “Jounen 
Chanpyon yo” nan Fwar la pou onore ekip la, yo pral felisite ekip la pou viktwa l nan yon 
seremoni espesyal k ap fèt nan galeri Chevy Court la. Gen tikè pou rantre nan Fwar la 
gratis ki disponib pou manm kominote Maine-Endwell pou yo ka patisipe nan 
selebrasyon an. Ekip Maine-Endwell la se premye ekip ki sot New York ki chanpyon 
Little League World Series depi 1964. 
 
Gouvènè Cuomo te di: “Jèn jwè k ap jwe nan ekip Little League Maine-Endwell la 
reprezante sa ki pi bon eta nou an gen pou ofri, epi nou vrèman fyè paske yo pote ban 
nou tit chanpyon mondyal lan lakay nou nan New York pou lapremyè fwa depi plis pase 
50 an. Non sèlman yo merite pou fè elòj ekip la, men tou pou nou dedye yon jou nan 
Fwar la pou selebre siksè yo okonpli yo ansanm ak tout kominote Maine-Endwell la.” 
 
Nan kad efò espesyal I Love NY la pou atire plis Nouyòkè pou vin nan Fwar Eta a, yo 
pral distribiye tikè pou rantre nan Fwar la gratis nan zòn Maine-Endwell la atravè ti 
magazen lokal yo. Etidyan ak anplwaye Maine-Endwell yo kapab pase pran tikè yo nan 
Biwo Distri a. Manm kominote a yo kapab pase pran tikè yo nan youn nan sis magazen 
Express Mart ki nan zòn lan yo. Tikè yo pral disponib apati mèkredi maten. Si vin gen 
plis kote pou ka pase pran tikè ankò, yo pral anonse kote sa yo nan rezo sosyal Fwar la 
yo. 
 
Anplis de chanpyon yo chanpyon nan chanpyona, yo te akòde ekip Maine-Endwell la 
Prim Espòtivite a tou. Shafer’s Tour ak Charter of Endicott nan jenerozite yo founi 
machin pou mennen epi vin chache ekip la nan Fwar la jedi aprèmidi. Yo pral sèvi 
tankou lidè parad la (Grand Marshals) pandan parad jou espesyal sa k ap fèt a 6:00 



p.m., manje bon jan soupe apwovizyone, epi selebre sou estang ki sou galri Chevy 
Court la avan 8:00 p.m. nan konsè Three Days Grace ap pèfòme a. Apre sa, yo pral 
amize yo nan Fwar la epi yo pral gen braslè ki ba yo aksè san limit nan atraksyon ak 
manèj Wade Shows Midway yo. 
 
Fwar Eta New York la, ke Ministè Agrikilti ak Mache Eta New York la òganize, ap 
kòmanse depi 25 out pou fini 5 septanm 2016. Misyon Fwar la, ki reflete nan tèm li, 
“Jwenn Grandè w” (Find Your Great), se pou montre sa ki pi bon nan agrikilti New York 
pandan lap bay bon jan kalite amizman. 
 
Espas Fwar Eta New York la ki mezire 375 karo tè aktyèlman nan pwosesis pi gwo 
transfòmasyon li te sibi depi li te premye louvri pòt li nan ane 1890. Plan 50 milyon dola 
Gouvènè Andrew M. Cuomo a ap relanse espas sa a nan plizyè fason, amelyore kalite 
eksperyans moun ki renmen ale nan fwar la yo, epi pote pi gwo benefis ekonomik pou 
rejyon an. Amelyorasyon yo genyen ladan yo yon nouvo antre prensipal remakab, ark li 
a raple pòtay ki te akeyi moun ki renmen ale nan fwar la yo nan lane 1900, yon espas 
15 karo tè nan mitan ki pi laj pou Wade Shows Midway yo ki ka kenbe plis manèj pase 
avan, epi nouvo kote ki dezinye pou pake 315 karavàn (Empire RV Park) ki gen aksè a 
dlo soutèren, sèvis egou ak sèvis elèktrik. Plan an pral amelyore pozisyon Espas Fwar 
Eta New York la yo, tankou yon espas ki gen kalib premye ran, k ap fonksyone pandan 
tout ane a, ki gen plizyè itilite, epi ki ka atire plis evènman ak vizitè k ap soti tout kote 
nan peyi a. Ou ka wè desen plan yo isit la. 
 
Anplis Fwar anyèl Eta New York la, espas Fwar la akeyi plizyè douzèn aktivite agrikòl 
pandan tout ane a, sa ki gen ladan kèk nan ekspozisyon cheval ak betay ki gen plis 
prestij nan rejyon Nòdès la. W ap jwenn pwogramasyon evènman kap fèt pandan tout 
ane a yo sou sitwèb Fwar la. Jwenn Gran Fwa Eta New York la sou Facebook, swiv 
@NYSFair sou Twitter, epi gade foto Fwar yo isit la. Nou envite tout Nouyòkè pou yo 
voye nenpòt lide yo genyen sou Gran Fwar Eta New York la nan 
statefairideas@agriculture.ny.gov. 

